MOCION

CONTRA A GUERRA

O Governo de EEUU, despois de completar a campafia militar en Afganistan, comezou a
espallar o seu propdsito de atacar a Iraque.

Nas Ultimas semanas esa intencion xa se fixo publica e notdria, manifestando ademais que o
obxectivo prioritario da accion militar € a de mudar o governo dese Estado, para estabelecer outro
que responda aos seus intereses, de xeito similar ao acontecido en Afganistan.

A actuacion de EEUU responde en exclusiva aos seus proprios intereses politicos,
economicos e xeoestratéxicos; apostando cada vez mais por unha accién unilateral & marxe da
opinion dos Organismos internacionais e dos restantes Estados, que vulneraria as regras que rexen
no Direito Internacional desde despois da Il Guerra Mundial, e suporia tnha desautorizacion da
Organizacion das Nacions Unidas. Malia a gravidade desta actuacion & marxe da comunidade
internacional, o Presidente do Governo espafiol xa se apresurou a amosar 0 seu apoio incondicional e
sen matices as pretensions estadounidenses, denotando unha falta de inciativa politica propria para
abordar a solucion ao contencioso por vias pacificas, € ao mesmo tempo, aprofundando na submision
e alifamento no bando mais belicoso e entreguista dos EEUU, xunto a Berlusconi ou Blair.

O posibel ataque militar de EEUU sobre un Estado soberano como Iraque, sen ter
demostrado graves vulneracions ou ameazas por parte dese pais ao equilibrio internacional, e sen
contar coa lexitimacion da ONU, vén a reforzar o papel estadounidense de garante da orde mundial a
fin de manter o seu estatus de primeira poténcia mundial, e de subordinacion dos restantes paises
aos seus intereses. Por iso, pon-se en funcionamento a accion militar sen ter en conta as graves
repercusions que terd sobre a populacion civil de Iraque, xa moi empobrecida debido a un embargo
internacional que dura mais de dez anos, cuxo saldo actual € a morte de centos de miles de seres
humanos.

O BNG, reiterando a sua vontade de colaboracion na construcion mundial de povos libres e
de relacions internacionais baseadas na paz e igualdade, rexeita a inxeréncia que os EEUU
pretenden realizar no Iraque de forma violenta, e a sua teimuda politica imperialista que atenta contra
a soberania das nacions do mundo.

As institucions deben facer-se eco destas reflexions ante a iminéncia das accions militares, e
impulsar unha concienciacion cidada que rexeite esta nova agresion militar a Iraque, e apoie 0
emprego de iniciativas diplomaticas por parte de toda a comunidade internacional no seu conxunto
baixo a cobertura da ONU, para procurar dar unha solucion pacifica a este conflito na perspectiva de
defender a soberania do Iraque face ao poderio militar estadounidense, preservar os direitos
humanos e evitar unha confrontacion armada que castigue a milleiros de cidadans inocentes.



Por isto, 0 Grupo Municipal do BNG solicita do Pleno da Corporacion a adopcion do
seguinte

ACORDO

1. A Corporacién Municipal rexeita publicamente un ataque militar dos EEUU contra
Iraque.

2. Instar ao Congreso dos Deputados e ao Governo do Estado espafiol a:

a) Opor-se nos foros e organismos internacionais a un ataque militar de EEUU
a Iraque.

b) Defender o emprego das iniciativas diplomaticas necesarias por parte da
ONU para solventar por vias pacificas o conflito entre EEUU e Iraque.

c) Comunicar aos EEUU a negativa a permitir a utilizacion das bases situadas
en territério espafiol ou do espazo aéreo do Estado espafiol dentro dunha
camparia de ataque militar a Iraque.

3. Dar traslado deste acordo ao Parlamento Galego para que a sua vez inste nestes
termos ao Governo do Estado.

Vilagarcia, 7 de febreiro de 2003

Xosé Castro Raton
Voceiro

